
గీ|| మకరకుండలదీప్తి డంబరము వాని

    డంబు నేల పెడు మణికిరీటంబు వాని 

    రంగనాయకుఁ గాంచి సాష్టాంగనతులు 

    సలీపి తన్మూర్తియంతయుఁ గలయఁ జూచె.  



వ!! ఇత్తెఱంగునం జూచి,



చ|| తమ యమరంగ నొక్కొకటి దక్కఁగ నేలేడు నౌర మద్విలో 

     కముల మణికిరీటమును గస్తురినామము నవ్వు మోము హా

     రములును వై జయంతియు నురస్థలరత్నము శంఖచక్రము 

     ఖ్యములును బొడ్డుఁదామరయుఁ గంకణకాంచీపదాంగదాదులన్. 



సీ! దివ్యసంయమీమనస్థితిఁ బొల్చు మత్కుల

                 దైవంబుపదములఁ దలఁపుఁ జేరు 

    నఖిలలోకసస్ట యగు బ్రహ్మఁ గన్న మ

                 తాణబంధువునాభి నాత్మఁ జేర్తు 

    దై తేయకంఠ నిర్దళనంబు లైన నా

                 స్వామిహస్తముల భావంబుఁ జేర్తు 

    లక్ష్మిచన్దవకు నలంకారమైన నా

                 తండ్రివక్షమునఁ జిత్తంబుఁ డేర్తు 

  నుల్లమునకును జూడికి వెల్లి గొలుపు, 

  నా వరదు మోమునందు మనంబుఁ జేర్తు 

  ననుచు గీతరూపములుగా నాకుకవిత 

  నుతుల రచియించి పాడుచు నతఁడు గోలిచే.

		 ఈ పేజీలో చివరి మార్పు 10 మార్చి 2019న 11:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

